
Prapoulusi jaunīstė 

 

Nubloka Tava skaistos veids, 

Lėgo nuotrauka senamė albomė. 

Užstuojė keliu metu eilės, 

Bet vėn prėsėmėno Tavė... 

 

To bovā tuoki meili, graži – 

Ožteka šīpsnė lūpu kraštelė... 

Bet ė kap stėklos bovā trapi – 

Noplasnuojē pėlko paukštelio... 

 

Klaidiuojau galolaukēs lėg aklos – 

Dar ėlgā ėiškuojau aš Tavės... 

Aštriuoms osniems ožžielė taks – 

I tas dėinas jau nieks nebenoves... 

 

Nebier daba Tavės šalėp... 

Senatvė paslauga mon siūla: 

– Keliauk, žmuogau, nuors so lazda! 

Kuol dar īr kamulelie siūla... 

 


